
Abstrak 
Etika dan peradaban penting dalam sesebuah masyarakat supaya 

berkeperibadian tinggi , saling menghormati, hidup harmoni dan 
membina negara bangsa. Adab merujuk kepada pekerti, tingkah laku dan 
bahasa yang dituturkan dengan tertib. Istilah etika, sebenarnya masih 
merujuk kepada konsep yang sama berkaitan adab, adat istiadat dan 
adat resam. Cuma istilah ini datang dan dibawa oleh kolonial dan kekal 
dalam zaman pasca-kolonial atau zaman moden ini. Sebelum Covid-19 
melanda Malaysia, pelajar diwajibkan ke bilik kuliah untuk proses 
pembelajaran. Akibat Covid-19, pelajar perlu berada di rumah masing-
masing untuk mencegah penyebaran Covid-19 di Malaysia. Pelajar perlu 
belajar secara atas talian dan jalan yang terbaik untuk meneruskan 
pengajian masing-masing. 

Kata Kunci:  Etika, Peradaban, PdP, Atas Talian. 

Abstract 
A society needs people with high moral standards and a high level 

of civilization if its members are to respect one another, live in peace, and 
work together to establish a nation. In Arabic, the word "adab" means 
"properness," which encompasses one's demeanour, style of speech, and 
manner of expression. Ethics still means the same thing today: morality 
as understood by society. To be clear, colonialism is ultimately 
responsible for the introduction and continued use of this phrase in the 
modern or post-colonial era. Students in Malaysia were once compelled 
to attend lectures before the arrival of Covid-19. Covid-19 has been 
detected in Malaysia, and students have been advised to stay home to 
stop its spread. It is essential for students to learn how to maximise their 
time spent studying online. 

Keywords: Ethics, Civilization, PdP, Online. 

 

 

Pengenalan 
Kemunculan coronavirus di seluruh dunia secara dramatik 

mempengaruhi semua aspek kehidupan seharian dan menyebabkan 
institusi pengajian tinggi bergerak ke arah pembelajaran jarak jauh. Pada 
6 Mac 2020, Universiti Washington menjadi universiti pertama yang 
membatalkan kelas secara langsung (Thomason 2020) Pertubuhan 
Kesihatan Sedunia menetapkan COVID-19 sebagai wabak global pada 11 
Mac 2020. Institusi Pendidikan tinggi mengambil inisiatif menutup 
universiti mereka dan mengumumkan mandat untuk beralih ke 
pendidikan hanya dalam talian untuk melindungi kesihatan dan 
keselamatan pelajar, staf, dan fakulti sebagai tindak balas kepada 
pandemik tersebut. Acara universiti, sukan, upacara graduasi, program 
belajar di luar negara, dan perhimpunan besar lain dibatalkan kerana 
masyarakat umum disarankan untuk berlindung dan menghadkan 
hubungan dengan individu di luar kediaman mereka. Pelajar perlu 
menyesuaikan diri untuk cepat bertindak balas terhadap situasi seperti 
itu dengan bersiap sedia belajar cara baru iaitu pembelajaran jarak jauh 
(Ghebreyesus, 2020). 

Panduan tingkah laku mahmudah adalah wajar bagi pendidikan 

untuk menegaskan kepada pelajar dan memastikan persekitaran 
pembelajaran maya yang kondusif untuk semua pelajar. Contohnya, 
penghinaan antara kaum dan ucapan tidak baik, cacian, kata- kata yang 
berbentuk nista dalam bilik darjah maya harus ditangani secara serius. 
Tetapi penting juga bagi para pendidik untuk memahami tekanan unik 
yang dihadapi oleh para pelajar ketika itu iaitu mereka berusaha untuk 
belajar di tengah pandemik global yang secara tidak langsung memberi 
kesan kepada minoriti dan kekurangan yang sudah ada. Akibat dijangkiti 
wabak Covid 19, peristiwa seperti kehilangan pekerjaan ibu bapa atau 
penyakit atau kematian satu-satunya orang yang disayangi menjadi 
trauma pada pelajar yang sama (Loewenberg,2020). 

Pengajaran dan pembelajaran perlu diteruskan untuk 
kesinambungan ummah walaupun terkesan dengan wabak COVID-19 
yang melanda. Allah telah mengurniakan fleksibiliti seperti 
pembelajaran atas talian ini yang merupakan tarbiah pengajaran dan 
pembelajaran yang perlu dihargai oleh pelajar. Disiplin diri yang tinggi 
dan rasa tanggungjawab amat dituntut dalam pembelajaran atas talian 
ini. Pensyarah boleh menggunakan pelbagai aplikasi atau platform 
digital yang bersesuaian seperti Whatsapp, Google Classroom, Zoom, 
Webex, YouTube dan sebagainya (Mohd Salleh, 2020). Menurut Ahmad 
Najmi (2017), menyuarakan pendapat beliau bahawa walaupun 
Pendidikan begitu mudah dipelajari, pelajar-pelajar harus mengerti 
bahawa kefahaman Pendidikan yang berteraskan Islam adalah 
berkonsepkan kepada pendidikan iman, moral dan budi pekerti yang 
tinggi. Ahmad Najmi (2017) juga menyatakan bahawa konsep ini seiring 
seperti yang disebutkan dalam Al-Quran dan As-Sunnah. 

 
Sorotan Kajian 
Banyak kajian yang telah dilakukan dalam menguji etika dan 

peradaban dalam pdp secara atas talian. Antaranya adalah `Adlina Bt. 
Abdul Khalil Mohamad Khairi B. Hj. Othman Mohd. Kasri B. Saidon 
(2020) mengkaji untuk melihat bagaimana penerimaan para pensyarah 
dan pelajar di Institusi Pengajian Tinggi terhadap Revolusi Industri 4.0 
dan bagaimana nilai-nilai Islam dimasukkan dalam konteks pengajaran 
agar ia selari dengan ajaran Islam dalam mengejar arus pembangunan 
teknologi dilakukan. Tujuan pengajaran juga perlu jelas iaitu pensyarah 
menjadi pembimbing, menggalakkan pelajar mengambil bahagian dalam 

aktiviti di bilik kuliah serta dapat menguasai kemahiran yang 
diperlukan. Dapatan kajian menunjukkan bahawa para pensyarah dan 
pelajar bersedia menghadapi perubahan teknologi kerana mereka 
sentiasa mengikuti perubahan teknologi terkini. 

 Dalam kajian yang berasingan, Maimun Aqsha Lubis, Mohd Sham 
bin Kamis, Sohaina binti Mohd Salleh, Zunidar, MPd., Dr. Usiono, MA, Eka 
Yusnaldi, M.Pd., Ikwan Lubis SE, MM (2021) mengenalpasti pendidikan 
bersepadu dari sudut falsafah Pendidikan dan juga mengenalpasti 
perkembangan pendidikan Islam bersepadu terkini dan cabarannya di 
Malaysia. Selain itu, kajian ini mengenalpasti amalan pendidikan 
bersepadu sewaktu era pandemic covid 19 dari sudut pedagogi di 
Malaysia. Kajian mendapati bahawa sikap cakna pendidik yang beriman 
amat perlu dalam mencorak Pendidikan Islam agar pelajar- pelajar 
muslim berbudi pekerti luhur,menepati sifat-sifat mahmudah yang 
digariskan dalam Al-Quran dan As-Sunnah dalam menjalani 
pembelajaran atas talian. Dalam mencorakkan negara dalam era 
pandemik COVID-19, sifat mahmudah sememangnya perlu untuk 
diintegrasikan bersama teknologi pembelajaran sejajar dengan ilmu 
yang bermanfaat atau ilmu aqli dan naqli sebagaimana yang telah 
dijelaskan dalam artikel kajian ini. 

 Manakala Mohd Nor Mamat (2006) mengkaji apakah sebenarnya 
e-learning? sesuaikah aplikasi e-learning untuk semua peringkat 
pengajaran dan pembelajaran? adakah peranan guru sebagai pendidik 
atau semata-semata pengurus maklumat, isu ketercapaian matlamat 
pendidikan manusia dan sebagainya. Kajian merumuskan konsep dan 
pendefinisian terhadap realiti aplikasi  pembelajaran elektronik di 
Malaysia.  

 Muhammad Hazwan Johari, Amirul Syafiq Baharuddin, Siti 
Suhaila Ihwani (2019) membincangkan mengenai beberapa 
kepentingan media sosial terhadap masyarakat terutama sekali 
masyarakat Islam dan kesannya yang menyumbang keruntuhan nilai 
akhlak seseorang Muslim sekiranya mereka menggunakan medium ini 
ke arah yang negatif. 

Etika dan Peradaban Pdp Secara Atas Talian Berlandaskan 
Nas 

  Di dalam kehidupan, manusia sentiasa berhubung dan 
berkomunikasi di antara satu sama lain. Manusia mempunyai hubungan 
dengan maha penciptanya iaitu Allah SWT, dengan sesama manusia dan 
dengan alam sekitar. Atas dasar perhubungan inilah menjadi keperluan 
setiap individu Muslim itu kepada nilai moral, akhlak dan etika yang baik 
yang mana berlandaskan ajaran Islam supaya hubungan antara mereka 
ini boleh dijaga dan sekaligus boleh mewujudkan satu hubungan 
persaudaraan dan mahabbah. Nilai moral dan akhlak manusia ini akan 
menjadi satu perkara yang amat penting untuk diterapkan di dalam diri 
setiap individu kerana ia boleh mengawal perilaku manusia itu dalam 
menguruskan aktiviti seharian mereka. 

Nilai murni ini mestilah dititikberatkan dalam kehidupan 
masyarakat sekeliling agar dapat mengurangkan krisis dalam kehidupan 
seharian. Sebagai contoh, kes mencuri, merempit, penagihan dadah dan 
sebagainya. Dalam konteks pdp secara atas talian pula, para pelajar 
hendaklah mengamalkan nilai baik ini agar tidak terpesong daripada 
objektif sebenar aplikasi atas talian itu diwujudkan. Sebagai contoh, pdp 
secara atas talian juga memerlukan satu garis panduan atau standard 
etika yang bertauliah atau dalam erti kata lain syumul dimana ia bersifat 
menyeluruh dari semua aspek bagi mengawal tatatertib dan tingkah laku 
pelajar dalam penggunaan aplikasi atas talian tersebut terutamanya 
umat Islam. Hal ini dapat melahirkan pelajar yang dicontohi dengan 
keluhuran budi dan akal yang suci lagi murni umumnya bagi umat Islam. 
Terdapat beberapa etika yang berlandaskan nas supaya dapat dirujuk 
oleh umat Islam dalam pdp secara atas talian. 

 
Nilai Murni 
Nilai murni merupakan satu nilai yang baik dimana dapat 

mewujudkan keharmonian,  
kekuatan, dan pembangunan mestilah memberi perhatian atau 
membuat kajian terlebih dahulu atas apa maklumat yang disebarkan itu, 
sama ada perkara itu memberi nilai kebaikan kepada masyarkat ataupun 
sebaliknya. Hal ini kerana, dengan mengamalkan nilai murni ini dapat 
membimbing pelajar dalam menjalankan pdp secara atas talian dengan 
betul tanpa melanggar undang-undang yang ditetapkan. Firman Allah 
SWT: 

Maksud: Wahai orang yang beriman! Janganlah kamu haramkan benda-
benda yang baikbaik yang dihalalkan oleh Allah bagi kamu, dan janganlah 
kamu melampaui batas (pada apa yang ditetapkan halalnya itu); kerana 
sesungguhnya Allah tidak suka kepada orang yang melampaui batas. 
(Surah al-Maaida, 5: 87) 
 
Nilai-nilai dibahagikan kepada dua bahagian:1 

i. Nilai-nilai agama dan ketuhanan: seperti beriman kepada 
Allah SWT, beriman kepada risalah-Nya, beriman kepada 
pembalasan yang adil di akhirat dan juga harapan serta 
perasaan yang timbul sebagai hasil keimanan; seperti 
mencintai Allah SWT dan mengharapkan rahmat-Nya, 
merasa takut terhadap hukuman-Nya, berserah diri 
kepada-Nya dan ikhlas dalam melakukan amal untuknya. 

ii.  Nilai-nilai kemanusiaan, seperti nilai kebebasan, 
kemuliaan, keadilan, penjagaan nurani, sikap seimbang 
dan sederhana, sikap menghormati hak-hak manusia, 
mengaku asas persamaan seluruh manusia, menyayangi 
kaum yang lemah dan nilai-nilai indah lainnya. 

 
 

Oleh itu, nilai murni dalam menjalankan pdp secara atas talian 
dapat menyebarkan banyak kebaikan sekali gus dapat mengeratkan 
hubungan silaturahim sesama manusia di muka bumi ini dan 
meningkatkan amalan hormat-menghormati antara satu sama lain. 
 

Nilai Moral 
Nilai moral adalah nilai asas dalam pembinaan individu dan 

masyarakat (Ismail, A. M. &  
Jasmi, 2016; Jasmi, Kamarul Azmi, 2016, 2017b; Jasmi, Kamarul Azmi et 
al., 2004). Hal 
ini dapat membendung keburukan dan meningkatkan kebaikan dalam 
kehidupan 
masyarakat untuk bersosial sekali gus dapat menegakkan kebenaran 
atas sesuatu kesalahan yang dilakukan. Pelajar haruslah menyedari 
bahawa moral setiap individu yang baik akan melahirkan masyarakat 
yang cemerlang dan berdaya saing. Firman Allah SWT: 

 
1 Ibid 



 
 
 
 
 
289  Ku Mohd Syarbaini bin Ku Yaacob, Nor Musfirah Mohamad, 

Muhammad Muthi’ul Haqq Fatah Yasin, and Muhammad Dhiya’ul 
Hafidh Fatah Yasin 

 
 
Maksud: Dan hendaklah ada antara kamu satu puak yang menyeru 
(berdakwah) kepada 
kebajikan (mengembangkan Islam), dan menyuruh berbuat segala 
perkara yang baik, serta melarang daripada segala yang salah (buruk dan 
keji). Dan mereka yang bersifat demikian ialah orang yang berjaya.  
(Surah al-Imran, 3: 104) 
 

Nilai moral merupakan cara melihat dan menilai sesuatu isu 
berhubung dengan sesuatu tingkah laku contohnya ialah isu berhubung 
dengan pembelajaran berdasarkan pandangan jagat dan budaya sesuatu 
masyarakat. Perbuatan yang serupa dilihat dari sudut yang berlainan 
berdasarkan nilai yang dipegang oleh masyarakat yang berbeza. Nilai 
moral membicarakan persoalan yang betul atau salah, apa yang perlu 
dilakukan atau ditinggalkan atas sebab-sebab tertentu dan dalam 
keadaan tertentu. Pertimbangan nilai moral bergantung kepada suasana 
atau keadaan yang membentuk individu. Contohnya ialah sistem sosial, 
kelas sosial, kepercayaan, dan juga termasuk agama yang dianuti oleh 
setiap individu.2 Nilai-nilai dibahagikan kepada dua bahagian:3 

i. Nilai-nilai agama dan ketuhanan: seperti beriman kepada 
Allah SWT, beriman kepada risalah-Nya, beriman kepada 
pembalasan yang adil di akhirat dan juga harapan serta 
perasaan yang timbul sebagai hasil keimanan; seperti 
mencintai Allah SWT dan mengharapkan rahmat-Nya, 
merasa takut terhadap hukuman-Nya, berserah diri 
kepada-Nya dan ikhlas dalam melakukan amal untuknya. 

ii.  Nilai-nilai kemanusiaan, seperti nilai kebebasan, 
kemuliaan, keadilan, penjagaan nurani, sikap seimbang 
dan sederhana, sikap menghormati hak-hak manusia, 
mengaku asas persamaan seluruh manusia, menyayangi 
kaum yang lemah dan nilai-nilai indah lainnya. 
 

Kesimpulannya, nilai moral dapat memberi kesedaran terhadap 
seseorang individu untuk 

 
2 Yusuf Al-Qardawi (1998), Peranan Nilai dan Akhlak dalam Ekonomi Islam. Mufti Labib 

dan Arsil Ibrahim (terj.), Kuala Lumpur: Angkatan Belia Islam Malaysia, h.xxiv 

3 Ibid 

menjadi seorang manusia yang berguna kepada masyarakat lantas dapat 
menegakkan 
kebenaran atas sesuatu kejahatan yang dilakukan oleh orang lain. 
 

Nilai Etika 
Masyarakat yang menyemai nilai etika dalam diri merupakan 

masyarakat yang mempunyai tanggungjawab moral dan sosial. Hal ini 
dapat melahirkan individu dalam kalangan masyarakat yang mematuhi 
segala peraturan yang ditetapkan. Islam sebagai contoh menyediakan 
asas etika dan akhlak yang baik untuk diamalkan oleh semua peringkat 
manusia di zaman moden ini. Rasulullah merupakan contoh tauladan 
terbaik yang boleh 
diikuti oleh semua masyarakat sekarang dalam setiap perkara bermula 
dari sekecil-kecil 
perkara sehinggalah sebesar-besarnya. Firman Allah SWT menyatakan 
bahawa: 
 
Maksud: Dan bahawa sesungguhnya engkau mempunyai akhlak yang 
amat mulia.  
(Surah al-Qalam, 68: 4) 
 

Menurut kamus dewan4 etika dibahagikan kepada dua maksud 
iaitu ilmu bukan prinsip-prinsip akhlak atau moral dan prinsip moral 
(atau akhlak) atau nilai-nilai akhlak yang menjadi pegangan seseorang 
individu atau sesuatu kumpulan (persatuan, pekerjaan, dll). 
Etika berasal daripada bahasa Inggeris iaitu ethics. Perkataan ethics 
berasal daripada perkataan Greek iaitu ethos yang membawa maksud 
sikap atau adat yang menentukan tingkah laku sesuatu golongan. Etika 
terbahagi kepada dua iaitu:  

i. Normatic iaitu panduan dan peraturan berkaitan dengan 
tingkah laku yang baik dan jahat. 

ii. Mataethic terbahagi kepada dua iaitu analitik yang 
berfungsi menganalisis semua peraturan yang berkaitan 
dengan tingkah laku baik dan buruk, dan kritikal yang 
berfungsi untuk mengkritik terhadap apa-apa yang sudah 

 
4 Noresah (2007), op.cit, h.401 

dianalisis. Tujuannya ialah untuk memperkukuhkan lagi 
etika.5 
 

Sebagai contoh, nilai asas etika yang berlandaskan Islam adalah 
seperti Siddiq, Amanah, Tabligh dan Fatonah. Sifat-sifat ini wajib 
dipraktikkan dalam kehidupan masyarakat Islam hari ini dimana sifat 
Siddiq bermaksud “benar”. Masalah ketagihan pornografi di internet 
mahupun media sosial dapat dibendung sekiranya masyarakat sentiasa 
memastikan setiap tindakan yang dilakukan benar berasaskan konsep 
Siddiq. Selain itu, sifat amanah adalah sebagai asas untuk mengajar 
masyarakat sentiasa melakukan kerja-kerja dengan hati yang ikhlas. 
Pelajar menjalankan pdp secara atas talian yang amanah akan sentiasa 
memastikan segala maklumat yang disampaikan adalah benar dan tepat. 
Hal ini dilakukan adalah untuk mengelak sebarang fitnah dan gosip terus 
berleluasa (Jasmi, Kamarul Azmi, 2006). Di samping itu, sifat tabligh pula 
dapat memastikan amalan kebaikan yang dilakukan akan sentiasa 
berterusan dan mencegah diri daripada melakukan kejahatan. Akhir 
sekali, sifat Fatonah adalah sifat yang dinyatakan sebagai bijaksana. Hal 
ini bermaksud dengan adanya sifat ini dalam diri masyarakat 
terutamanya menjalankan pdp secara atas talian, ia dapat mendorong 
masyarakat supaya berhati-hati dalam menyampaikan sesuatu yang 
diterima atau didengar. Oleh itu, sekiranya semua sifat ini berjaya 
disemai dalam jiwa masyarakat maka asas sesebuah nilai etika dapat 
dikecapi dalam masyarakat Islam. Sesungguhnya kejayaan sesuatu 
bangsa itu sebenarnya ditentukan oleh akhlak yang ditanam didalam diri 
mereka. 

 
Oleh itu, secara kesimpulannya etika, moral dan akhlak adalah 

sebenarnya memberikan maksud dan makna yang sama. Ini boleh 
dibuktikan berdasarkan kepada definisi etika menurut kamus dewan, 
ianya memberikan maksud prinsip moral (atau akhlak) atau nilai-nilai 
akhlak yang menjadi pegangan seseorang individu atau sesuatu 
kumpulan. Cuma yang membezakannya adalah dari segi seseorang 
individu mentakrifkannya mengikut fahaman dan pandangan masing-
masing yang mana sebenarnya maksud yang hendak disampaikan 
adalah menunjukkan kepada makna yang sama iaitu tingkahlaku atau 
perlakuan.  

 
5Di ambil daripada Richard T. Garner, 1967 di dalam Mohd Liki Hamid (2002), op. cit, h.119 

Nilai Kerohanian 
Nilai kerohanian merupakan sifat atau nilai untuk meningkatkan 

daya ketahanan, kekuatan  dan peribadi seseorang individu (Basiron & 
Mhod Shubari, 2015; Hamzah et al., 2015; 
Hashim & Abdul Rahman, 2014; Jasmi, Kamarul Azmi et al., 2017). Jiwa 
yang kental dan kuat akan mewujudkan masyarakat yang cemerlang dan 
unggul dengan nilai kerohanian yang mulia. Satu hadis ada menjelaskan 
daripada riwayat Sayyidina Nu ‘man bin Bashir bahawa Rasulullah SAW 
bersabda (Al-Bukhari, 2001: 52; Muslim, t.th.: 1599): 
 
Maksud: Ingatlah dan bahawasanya dalam jasad manusia itu ada seketul 
daging yang 
apabila baik daging itu, maka baiklah jasad keseluruhannya, dan jika 
rosak daging itu akan 
rosaklah jasad keseluruhannya, ingatlah, itulah dia hati.  
(Al-Bukhari dan Muslim) 
 

Oleh itu, nilai kerohanian amatlah penting dalam kehidupan 
seseorang kerana sifat ini 
dapat membantu seseorang individu itu untuk meningkatkan sifat 
berdaya saing berjiwa 
kental dalam menghadapi pelbagai cabaran hidup. 
 

Nilai Jujur 
Nilai kejujuran ialah perkara asas yang perlu dilihat oleh 

masyarakat kerana sifat ini merupakan sifat penting untuk menentukan 
perlakuan seseorang individu. Sebagai contoh, amalan kebaikan dan 
kejahatan yang dilakukan oleh seseorang Muslim akan dinilai 
berdasarkan kepada keikhlasan dan kejujuran didalam hati. Perkara 
yang boleh dipraktikkan bagi menghindari diri daripada melakukan 
sesuatu yang salah disisi undang undang dan syara’ adalah dengan 
memaparkan isi maklumat tersebut kepada umum selagi maklumat 
tersebut bersifat sahih untuk ditunjukkan dan disampaikan di media 
sosial. Hal ini kerana dapat membantu dalam mendidik seseorang 
Muslim daripada melakukan sesuatu kesalahan dan membina kejujuran 
diri. Firman Allah SWT: 

Maksud: Allah berfirman: "Inilah hari (kiamat) yang (padanya) orang 
yang benar (pada  tutur kata dan amal perbuatan) mendapat manfaat 
dari kebenaran mereka; mereka beroleh Syurga-syurga yang mengalir di 
bawahnya beberapa sungai, mereka kekal di dalamnya elama-lamanya. 
Allah reda akan mereka dan mereka pula reda akan Dia. Itulah kejayaan 
yang amat besar".   
(Surah al-Maaida, 5: 119) 
 

Oleh itu, nilai kejujuran adalah sifat yang patut ada dalam diri 
seseorang Muslim kerana hal ini dapat mencegah diri seseorang itu 
untuk menyebarkan fitnah dan tidak melakukan sesuatu perkara yang 
menyalahi undang-undang. 
 

Cadangan  
 Dalam melakukan aktiviti pdp secara atas talian, setiap pelajar 
mestilah mempunyai nilai dan adab yang boleh menjadi panduan kepada 
setiap pelajar Muslim. Pelajar Muslim yang berjaya adalah pelajar yang 
mempunyai nilai dan adab yang baik dalam diri. Di sini, akan dihuraikan 
mengenai cadangan nilai dan adab di dalam aktiviti pdp secara atas 
talian; 

 
1. Pensyarah boleh menggunakan pelbagai aplikasi atau 

platform digital yang bersesuaian boleh digunakan seperti 
Whatsapp, Google Classroom, Zoom, Webex, YouTube dan 
sebagainya (Mohd Salleh, 2020).  
 

2. Ibubapa perlu memastikan anak-anak mereka memasuki 
kelas seperti yang telah dijadualkan dan tidak melakukan 
aktiviti yang lain semasa pdp secara atas talian berlangsung. 

 
3. Pensyarah perlu menanda kehadiran dengan memanggil 

nama pelajar atau meminta pelajar mengaktifkan peranti 
kamera semasa pdp secara atas talian berlangsung. 
 

4. Membuat persediaan sebelum kelas dimulakan. Pelajar 
digalakkan untuk membaca dan membuat pembacaan 
mengenai topik pelajaran yang akan dibincangkan. Jika ada 

latihan yang diberikan, pastikan pelajar menyiapkan terlebih 
dahulu. 

 

5. Menyediakan alatan atau bahan-bahan yang diperlukan 
sebelum memulakan sesi pembelajaran dalam talian. Dengan 
persediaan rapi, pelajar akan lebih bersedia untut menuntut 
ilmu. 
 

6. Berpakaian kemas. Dengan berpakaian kemas dan menutup 
aurat pelajar akan lebih bersedia untuk menuntut ilmu. 

 
 

7. Hadir tepat pada waktunya. Ini dapat mengelakkan daripada 
pensyarah dan rakan-rakan pelajar yang lain menunggu 
seterusnya menghilangkan rasa minat untuk belajar. 
 

8. Menggunakan nama penuh. Apabila pelajar menyertai kelas 
dalam talian, pastikan nama yang digunakan adalah nama 
penuh, ia akan memudahkan pensyarah untuk mudah 
mengenal pasti murid dan berinteraksi dua hala dengan 
pelajar. 
 

9. Elakkan bermain-main. Elakkan daripada makan, minum, 
tidur, tidak menjaga kedudukan dengan baik, bermain-main 
dengan telefon semasa pensyarah mengajar kerana ia 
menunjukkan perbuatan yang tidak beradab. 

 
 

10. Membuka peranti kamera semasa tempoh pembelajaran. 
Semasa kelas dalam talian dijalankan, adalah lebih baik para 
pelajar membuka peranti kamera agar pensyarah yang 
mengajar dapat melihat pelajar. 
 

11. Tutup peranti suara ketika pensyarah mengajar. Jika peranti 
suara terpasang, mungkin mungkin ada bunyi-bunyi 
tambahan yang muncul dan yang membimbangkan adalah 
bunyi itu akan menganggu rakan-rakan dan pensyarah yang 
lain. 

12. Memberi respon dan berinteraksi dengan baik. Pelajar perlu 

memastikan agar seratus peratus perhatian diberikan 
kepada pensyarah yang mengajar. Jika pensyarah 
bertanyakan soalan, segeralah memberi maklum balas dan 
menjawab soalan yang dikemukakan. 
 

13. Mengucapkan terima kasih apabila tamat kelas. Tidak lupa 
untuk mengucapkan terima kasih kepada pensyarah setelah 
tamat kelas. Dengan sepotong ucapan terima kasih, 
menunjukkan bahawa pelajar menghargai penat lelah 
pensyarah yang mengajar. 
 

Kesimpulan 
 Prinsip dan nilai moral amatlah penting dalam kehidupan 
seharian manusia. Nilai moral ini perlu dijaga dan diterapkan tidak kira 
apa jantina, peringkat umur, tahap pendidikan, jenis pekerjaan 
seseorang, pangkat dan sebagainya. Tetapi sebagai seorang Muslim yang 
mempunyai agama, setiap perlakuan hendaklah berpandukan kepada 
perintah dan larangan yang telah ditetapkan oleh Allah SWT. Sebagai 
pelajar Muslim sepatutnya melakukan aktiviti pdp secara atas talian 
berasaskan kepada etika, nilai moral dan prinsip dalam menuntut ilmu 
yang mana semestinya berlandaskan kepada larangan dan ajaran agama 
Islam itu sendiri. Sekiranya aktiviti pdp secara atas talian dijalankan 
dengan etika, nilai moral, prinsip dan nilai agama secara seiring, nescaya 
semua pelajar boleh mencapai mahabbah dan kejayaan bukan sahaja di 
dunia malah juga di akhirat.  

 Agama merupakan faktor yang penting dalam memandu sikap 
dan perilaku setiap Muslim. Tanpa agama yang baik, manusia akan 
mempunyai iman yang kurang dan ini sekaligus akan menyebabkan 
manusia akan sentiasa melakukan kesalahan. Pendidikan agama 
hendaklah dipelajari di dalam kehidupan setiap Muslim sama ada secara 
formal ataupun tidak. Agama juga adalah penting untuk para pelajar 
Muslim kerana ia boleh memandu mereka dalam menuju kepada 
kejaayan yang diberkati. Pelajar yang menjalankan aktiviti pdp secara 
atas talian dengan tatasusila dan moral yang tinggi adalah merupakan 
sesorang yang sangat-sangat disukai bukan sahaja oleh Allah SWT malah 
juga disukai oleh sesama manusia. Hubungan antara manusia dengan 

pencipta, manusia dan alam hendaklah dijaga supaya beroleh rahmat 
dan ketenangan.   
 Antara etika-etika yang perlu ada di dalam setiap individu Muslim 
ialah sifat kejujuran, amanah, nasihat, adil dan lain-lain lagi. Secara 
kesimpulannya, matlamat utama kepada aktiviti pdp secara atas talian 
bagi setiap pelajar adalah untuk melahirkan insan yang berkualiti bagi 
segala aspek spiritual, fizikal, emosi dan intelektual disamping mencapai 
kesempurnaan pembelajaran yang maksimum dan memperolehi 
kejayaan yang diberkati  dan bagi pelajar Muslim matlamatnya hanyalah 
satu iaitu untuk mencapai kejayaan (al-falah) di dunia dan di akhirat.  
 Beberapa isu di bawah seharusnya diberi perhatian dalam 
memelihara agar adab dan etika pdp secara atas talian terus berlangsung 
dalam suasana yang sewajarnya; Pdp secara atas talian: 
 
1. Adalah suatu bentuk medium bersifat interaktif. 
2. Adalah untuk pemantapan bukannya penggantian. la seharusnya 
adalah nilai tambahan (Value Added) dan komplimentari kepada 
tradisional. 
3. Adalah solusi terbaik bagi permasalahan; keselesaan ruang, kos, 
konsistensi, pengkayaan sumber, perulangan dan pengekalan sepanjang 
hayat. 
4. Adalah solusi untuk pembelajaran, pencarian ilmu, kursus berterusan 
sepanjang hayat. 
5. Adalah lebih menjurus pemindahan ilmu secara global berbanding 
mendidik secara lokal. 
6. Adalah Subset kepada Pengurusan ilmu (Knowledge Management). 
7. Bukanlah bersifat pendidikan secara langsung. 
8. Perlu difahami tanpa prejudis kepada medium elektronik selain 
multimedia dan internet. 
9. Yang terbaik adalah berkonsepkan integrasi (sepadu) atau blended. 
10. Menjadikan pembelajaran tradisional lebih baik (Better Than The 
Best). 

